
Спортшыларға – жатақхана

ПЕТРОПАВЛДА ЖАС СПОРТШЫЛАРҒА АРНАЛҒАН ЖАТАҚХАНА САЛЫНЫП ЖАТЫР. ҚҰРЫЛЫСЫ АЯҚТАЛЫСЫМЕН ОҒАН ОБЛЫСТЫҚ СПОРТҚА ДАРЫНДЫ БАЛАЛАРҒА МАМАНДАНДЫРЫЛҒАН МЕКТЕП-ИНТЕРНАТ- КОЛЛЕДЖІНІҢ СТУДЕНТТЕРІ ЖАЙҒАСАДЫ.
Облыстық құрылыс, сәулет және қала құрылысы басқармасы мамандарының мәліметінше, нысанның қадасы өткен жылдың тамыз айында қағылған. 244 орынға шақталған тоғыз қабатты ғимаратты “Internatonal Construoction Group'' жауапкершілігі шектеулі серіктестігі салып жатыр. Қазіргі уақытта нысанда 70-ке жуық маман еңбек етуде. Жұмысшылар тапшы болғанымен, әлеуметтік маңызы бар нысанның құрылысы бір мезетке де тоқтаған емес.
- Қазіргі таңда жатақханының 8-ші қабатын көтерудеміз. Еден, ішкі қабырғаларын істеп жатырмыз. Сонымен қатар жер- төледе сантехника жұмыстары қатар атқарылуда. Жалпы бүгінгі күні құрылыс жұмыстары 50 пайызға аяқталды десек болады. Нысанды осы жылдың аяғына дейін тапсыруды жоспарлап отырмыз, - дейді “ Internatonal Construoction Group " ЖШС-нің директоры Берік Секенов.
Бүгіндері білім ошағында 370 тәрбиеленуші оқып жатыр. Оның 99-ы - колледж студенті. Әзірге, олардың  дені мектеп жанындағы интернатта тұруға мәжбүр. Жаңа нысан пайдалануға берілген соң бұл мәселе шешімін таппақ. Спорт мектебі жанындағы интернаттың 250 балаға шақталғанын атап өткен жөн.
Спорт мектеп-колледжінің тәрбиеленушілері облыстық, республикалық және халықаралық деңтейде өтетін додаларда өңір намысын қорғап, жылда жүлделі орындарға ие болады. Биыл колледж алғашқы түлектерін қанат қақтырмақ. Араларында тай боксынан әлем чемпионатының куміс жүлдегері де бар.

